
16.08.2012 को उत्तर दिए जाने के लिए
पाकिस्तान के साथ वार्ता के दौरान किए गए समझौते
652.
श्री सी. एम. रमेशः
क्या विदेश मंत्री यह बताने की कृपा करेंगे किः
(क) 
क्या हाल में आयोजित सचिव स्तर की वार्ता में पाकिस्तान सरकार के साथ पाकिस्तान के विशिष्ट श्रेणी के लोगों को आगमन पर वीजा जारी करने संबंधी किसी समझौते पर हस्ताक्षर किया गया है;
(ख) 
यदि हां, तो दोनों देशों के बीच हुए ऐसे समझौते का ब्यौरा क्या है; और
(ग) 
क्या ऐसे किसी समझौते को आस्थगित किया गया है यदि हां, तो इसे आस्थगित किए जाने के क्या कारण हैं?
उत्तर
विदेश राज्य मंत्री
(श्री ई. अहमद)
(क) से (ग)
नई दिल्ली में दिनांक 28-29 मार्च, 2011 तक आयोजित भारत-पाकिस्तान गृह/आंतरिक सचिव स्तरीय वार्ता के दौरान लिए गए निर्णय के अनुसरण में वीजा प्रक्रियाओं को सरल एवं कारगर बनाने के लिए तौर-तरीकों की जांच करने और दोनों देशों के नागरिकों के लिए एक-दूसरे के देश की यात्रा को आसान बनाने के प्रयोजनार्थ एक नए द्विपक्षीय वीजा करार के मसौदे को अंतिम रूप देने के लिए संयुक्त कार्य समूह की दूसरी बैठक 13-14 अक्तूबर, 2011 तक नई दिल्ली में आयोजित की गयी। दोनों पक्षों ने द्विपक्षीय वीजा करार के मसौदे को अंतिम रूप दिया। 
पुनः शुरू की गई वार्ता के दूसरे दौर में गृह/आंतरिक सचिव स्तरीय वार्ता 24 से 25 मई, 2012 तक इस्लामाबाद में आयोजित की गई। दोनों पक्षों ने वीजा करार को अंतिम रूप दिए जाने का स्वागत किया और यथाशीघ्र इस पर हस्ताक्षर करने पर अपनी-अपनी सहमति व्यक्त की। पाकिस्तान की ओर से सूचित किया गया कि कुछ अंतारिक अनुमोदन प्राप्त होते ही इस करार पर हस्ताक्षर किए जाएंगे। 

